КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Реклама юкӧнын оланпастэчас збыльмӧдан мераяс йылысь
«Реклама йылысь» Федеральнӧй оланпас, Россия Федерацияса гражданскӧй кодекс, «Реклама юкӧнын ӧткымын юалӧм йылысь» Коми Республикаса Оланпас, «Реклама юкӧнын Коми Республикаын муниципальнӧй юкӧнъяслӧн меставывса асвеськӧдлан органъяс да Коми Республикаса канму власьт органъяс костын торъя уджмогъяс выльысь юклӧм йылысь» Коми Республикаса Оланпас серти Коми Республикаса Веськӧдлан котыр шуис:   

1. Урчитны Коми Республикаса Юралысьлысь Администрацияӧс Коми Республикаса олӧмӧ пӧртысь власьт уполномочитӧм органӧн, коді кырымалӧ Коми Республикаса канму киын кутан му участок вылын, здание либӧ мукӧд вӧрзьӧдтӧм эмбур вылын, реклама конструкция сувтӧдӧм да уджӧдӧм вылӧ сёрнитчӧмъяс, «Реклама йылысь» Федеральнӧй оланпаслӧн 19 статьяса 6 юкӧнын индӧм случайяс кындзи. 

2. Урчитны «Коми реклама» Коми Республикаса канму казеннӧй учреждениеӧс организацияӧн, кодӧс уполномочитӧма Коми Республикаса канму киын кутан му участок вылын, здание либӧ мукӧд вӧрзьӧдтӧм эмбур вылын реклама конструкция сувтӧдӧм да уджӧдӧм вылӧ сёрнитчӧм кырымалан инӧд вылӧ торгъяс нуӧдӧм вылӧ.  

3. Индыны, мый Коми Республикаса канму киын кутан му участок вылын, здание либӧ мукӧд вӧрзьӧдтӧм эмбур вылын, а сідзжӧ му участокъяс вылын, кутшӧмъяс меститчӧны Коми Республикаын кар кытшъясса да муниципальнӧй районъясса муниципальнӧй юкӧнъяслӧн мутасын, кутшӧмъяс вылӧ канмусянь эмбурыс абу юклӧма, реклама конструкция сувтӧдӧм да уджӧдӧм вылӧ сёрнитчӧмъяс кырымалан инӧд вылӧ торгъяс нуӧдан формаӧн лоӧ электроннӧй формаын аукцион.  

4. Канму эмбурӧн вӧдитчӧмлысь эффективносьт кыпӧдӧм могысь эмбур киын кутысьлысь правомочиеяссӧ збыльмӧдӧм серти вынсьӧдны Коми Республикаса канму киын кутан му участок вылын, здание либӧ мукӧд вӧрзьӧдтӧм эмбур вылын, реклама конструкция сувтӧдӧм да уджӧдӧм вылӧ сёрнитчӧм серти мынтысян ыджда арталан методика (водзӧ — Методика) содтӧд серти.  

5. Коми Республикаса муниципальнӧй юкӧнъяслӧн муниципальнӧй киын кутан му участок вылын, здание либӧ мукӧд вӧрзьӧдтӧм эмбур вылын, а сідзжӧ му участокъяс вылын, кутшӧмъяс меститчӧны Коми Республикаын кар кытшъясса да муниципальнӧй районъясса муниципальнӧй юкӧнъяслӧн мутасын, кутшӧмъяс вылӧ канмусянь эмбурыс абу юклӧма, реклама конструкция сувтӧдӧм да уджӧдӧм вылӧ сёрнитчӧм серти мынтысян ыджда арталігӧн вӧзйыны кутчысьны Методикалӧн положениеясӧ.  

6. Вӧзйыны Коми Республикаын муниципальнӧй юкӧнъясса меставывса асвеськӧдлан органъяслы лӧсьӧдны реклама юкӧнын муниципальнӧй нормативнӧй инӧда актъяссӧ индӧм юкӧнын федеральнӧй оланпастэчаслӧн да Коми Республикаса оланпастэчаслӧн положениеяс серти. 

7. Тайӧ шуӧмыс вынсялӧ сійӧс примитан лунсянь.

Коми Республикаса Веськӧдлан котырӧн

Юрнуӧдысьӧс Медводдза вежысь                                                  Л. Максимова

Сыктывкар 

2017 вося косму тӧлысь 6 лун

212 №

ВЫНСЬӦДӦМА

Коми Республикаса Веськӧдлан котырлӧн

2017 во косму тӧлысь 6 лунся 212 №-а шуӧмӧн

(содтӧд)

Коми Республикаса канму киын кутан му участок вылын, здание либӧ мукӧд вӧрзьӧдтӧм эмбур вылын, реклама конструкцияяс сувтӧдӧм да уджӧдӧм вылӧ сёрнитчӧм серти мынтысян ыджда арталан 
МЕТОДИКА 
1. Реклама конструкция сувтӧдӧм да уджӧдӧм вылӧ сёрнитчӧм серти быдтӧлысся мынтысьӧмлысь ыдждасӧ арталӧны татшӧм формула серти: 

C = БС x П x К1 x К2 x К3 x К4 x К5 x К6, 

кӧні:

C – реклама конструкция сувтӧдӧм да уджӧдӧм вылӧ сёрнитчӧм серти быдтӧлысся мынтысьӧмлӧн ыджда (мурталан единица — шайт); 

БС – тӧлысьын юӧртан поле площадьлӧн 1 квадратнӧй метрысь подув ставка (мурталан единица  - шайт);  

П – реклама конструкциялӧн юӧртан полеясса ӧтувъя площадь реклама юӧрсӧ петкӧдланног учётӧ босьттӧг (мурталан единица — квадратнӧй метр);  

К1 – муниципальнӧй юкӧнса коэффициент; 

К2 – муниципальнӧй юкӧнлӧн мутасын реклама конструкцияяс меститан престижносьт зоналӧн коэффициент; 

К3 – реклама конструкциялысь сикассӧ да форматсӧ тӧд вылын кутысь коэффициент; 

К4 – реклама конструкциялысь, кутшӧмӧс йитӧны здание, сооружение да мукӧд вӧрзьӧдтӧм эмбур дорӧ, юӧртан полелысь площадь тӧд вылын кутысь коэффициент; 

К5 — реклама юӧр петкӧдланногсӧ тӧд вылын кутысь коэффициент; 

К6 – коэффициент, кутшӧм урчитӧ реклама конструкция сувтӧдӧм да уджӧдӧм вылӧ сёрнитчӧм серти мынтысьӧмлысь ыдждасӧ (мурталан единица — прӧчент). 

2. Тӧлысьнас юӧртан поле площадьлӧн 1 квадратнӧй метрысь подув ставка ыдждасӧ (БС) урчитӧны Сыктывкарын ыджыд формата конструкцияяс вылын реклама меститан дон бӧрся нуӧдан мониторинг тӧд вылын кутӧмӧн, вынсьӧдӧны Коми Республикаса Юралысьлӧн Администрациялӧн тшӧктӧдӧн быд во ӧшым тӧлысь 31 лунӧдз да сійӧ вынсялӧ водзӧ мунысь календарнӧй волӧн тӧвшӧр тӧлысь 1 лунсянь.  

Тӧлысьнас юӧртан поле площадьлӧн 1 квадратнӧй метрысь подув ставка ыдждасӧ (БС) 2017 во вылӧ вынсьӧдӧны Коми Республикаса Юралысьлӧн Администрациялӧн тшӧктӧдӧн 2017 вося ода-кора тӧлысь 1 лунӧдз. 

Подув ставка ыдждаӧн вӧдитчӧны сы могысь, медым артавны Коми Республикаын став муниципальнӧй юкӧнлӧн мутасын став формата реклама конструкцияяс сувтӧдӧм да уджӧдӧм вылӧ сёрнитчӧмъяс серти мынтысьӧмлысь ыдждасӧ. 

3.  Реклама конструкциялӧн юӧртан поле ӧтувъя площадьсӧ реклама юӧрсӧ петкӧдланног тӧд вылӧ босьттӧг (П) урчитӧны кыдзи реклама юӧр юкӧнлӧн площадь, кутшӧм колӧ реклама сообщениеӧн либӧ серпасӧн реклама паськӧдӧм могысь. 

4. Сэк, кор реклама конструкцияыс артмӧ некымын типа реклама конструкцияысь (щитӧвӧй, серпассӧ автоматическӧя вежӧмӧн, электроннӧй табло), сійӧ лоӧ комбинируйтӧм типа конструкцияӧн да реклама конструкцияяс сувтӧдӧм да уджӧдӧм вылӧ сёрнитчӧм серти мынтысьӧмлысь ыдждасӧ арталӧны быд тип серти торйӧн, а сэсся ӧтувтӧны. 

5. Сэк, кор ортсыса реклама торъя средствояслӧн юӧртан поле площадьыс лоӧ юӧртан полелӧн сьӧкыд конфигурация, рӧштшӧтсӧ вӧчӧны прямоугольниклӧн площадь серти, кытчӧ тырвыйӧ тӧрӧ ортсыса реклама средстволӧн юӧртан полеыс. 

6. Муниципальнӧй юкӧнлӧн коэффициент (К1) район категориякӧд йитӧдын кутӧ татшӧм вежӧртасъяс: 

1 категория – 1;

2 категория – 0,8;

3 категория – 0,6;

4 категория – 0,4.

Быд муниципальнӧй юкӧнлы сетӧны районлысь категория. Муниципальнӧй юкӧнъяслысь лыддьӧгсӧ, кутшӧмъясӧс юклӧма категорияяс серти, урчитӧны торъя муниципальнӧй юкӧнын реклама меститӧм вылӧ дон бӧрся мониторинг да ортсыса реклама рынок сӧвман тшупӧд тӧд вылын кутӧмӧн, вынсьӧдӧны Коми Республикаса Юралысьлӧн Администрациялӧн тшӧктӧдӧн быд во ӧшым тӧлысь 31 лунӧдз да сійӧ вынсялӧ водзӧ мунысь календарнӧй волӧн тӧвшӧр тӧлысь 1 лунсянь. 

Категорияяс серти юклӧм муниципальнӧй юкӧнъяслысь лыддьӧгсӧ 2017 воын вынсьӧдӧны Коми Республикаса Юралысьлӧн Администрациялӧн тшӧктӧдӧн 2017 вося ода-кора тӧлысь 1 лунӧдз. 

7. Реклама конструкцияяс меститан престижносьт принципъяс серти быд муниципальнӧй юкӧн юксьӧ зонаяс вылӧ. Реклама конструкцияяс меститӧмысь мынтӧмлӧн ыджда арталӧм вылӧ престижносьт зонаяслысь мудоръяссӧ  вынсьӧдӧны Коми Республикаса Юралысьлӧн Администрациялӧн тшӧктӧдӧн быд во ӧшым тӧлысь 31 лунӧдз да сійӧ вынсялӧ водзӧ мунысь календарнӧй волӧн тӧвшӧр тӧлысь 1 лунсянь.  

2017 во вылӧ престижносьт зонаяслысь мудоръяссӧ вынсьӧдӧны Коми Республикаса Юралысьлӧн Администрациялӧн тшӧктӧдӧн 2017 вося ода-кора тӧлысь 1 лунӧдз. 

Муниципальнӧй юкӧнлӧн мутасын реклама конструкцияяс меститан престижносьт зоналӧн коэффициентыс (К2) кутӧ татшӧм вежӧртасъяс: 

1 зона – 1,1;

2 зона – 1;

3 зона – 0,8.

Сэк, кор муниципальнӧй юкӧнлӧн мудорын индӧны 2 зона, К2 коэффициент босьтӧ татшӧм вежӧртасъяс: 

1 зона – 1,1;

2 зона – 0,9.

Кор зонаяс вылӧ юклӧм вынсьӧдӧм мудоръясыс абуӧсь, К2 коэффициент кутӧ вежӧртас — 1 . 

Сэк, кор реклама конструкциясӧ кӧсйӧны сувтӧдны туйвежъясын, кутшӧмъяс пырӧны торъялана престижносьт зонаясӧ, да мукӧд вензяна ситуация дырйи, тайӧ местасӧ колӧ пыртны ыджыдджык престижносьта зонаӧ. 

7. Реклама конструкциялӧн сикас да формат серти К3 коэффициент кутӧ татшӧм вежӧртасъяс: 

0,7 – ичӧт формата реклама конструкцияяслы (реклама конструкцияяс, кутшӧмъяслӧн ӧти юӧртан веркӧсыс 6 кв. метраысь абу ыджыдджык); 

0,8 – ыджыд формата реклама конструкцияяс вылӧ (реклама конструкцияяс, кутшӧмъяслӧн ӧти юӧртан веркӧсыс 18 кв. метрысь ыджыдджык);

1 – ыджыд формата реклама конструкцияяс вылӧ (реклама конструкцияяс, кутшӧмъяслӧн ӧти юӧртан веркӧсыс 15 кв. метрысь ыджыдджык 18 кв. метраӧдз бӧръясӧ пыртӧмӧн), реклама конструкцияяс вылӧ, кутшӧмъясӧс йитӧма зданиеяс, сооружениеяс да мукӧд вӧрзьӧдтӧм объект дорӧ; 

1,2 – шӧр формата реклама конструкцияяс вылӧ (реклама конструкцияяс, кутшӧмъяслӧн ӧти юӧртан веркӧсыс 6 кв. метрысь ыджыдджык 15 кв. метраӧдз бӧръясӧ пыртӧмӧн). 

8. Коэффициент, кутшӧм босьтӧ тӧд вылӧ реклама конструкциялысь юӧртан веркӧссӧ, кутшӧмӧс йитӧны здание, сооружение либӧ вӧрзьӧдтӧм мукӧд объект дорӧ, (К4) кут ӧ татшӧм вежӧртасъяс: 

реклама конструкцияяслӧн татшӧм типъяс серти, кыдзи вевт конструкция, стенвывса панно (щит, планшет, брандмауэр), проекционнӧй да быдсикас веркӧс вылӧ реклама проекция вӧчӧм вылӧ оборудование: 

кор юӧртан полелӧн площадьыс 36 кв. метрӧдз — 1,0; 

кор юӧртан полелӧн площадьыс 36 кв. метрсянь 200 кв. метрӧдз: 

36 кв. метрасӧ урчитӧны 1,0 коэффициентӧн; 

мукӧд площадьсӧ — 0,5 коэффициентӧн; 

кор юӧртан полеыслӧн площадьыс 200 кв. метрысь ыджыдджык: 

36 кв. метрсӧ урчитӧны 1,0 коэффициентӧн; 

164 кв. метрсӧ – 0,5 коэффициентӧн;

мукӧд площадьсӧ – 0,1 коэффициентӧн;

мукӧд реклама конструкция вылӧ – 1,0.

10. Реклама юӧрсӧ петкӧдланног серти К5 коэффициент кутӧ татшӧм вежӧртасъяс:

3,2 – «медиафасад» да «видеоэкран» сикаса реклама конструкцияяс вылӧ; 

1,6 – серпассӧ автоматическӧя вежан реклама конструкцияяс вылӧ («медиафасад» да «видеоэкран» сикаса реклама конструкцияяс кындзи);  

1,0 – мукӧд конструкция вылӧ.

11. Сэк, кор реклама конструкциясӧ недыр кад кежлӧ разьӧма Коми Республикаса канму учреждениелӧн, кодлӧн эмӧсь ортсыса реклама юкӧнын уджмогъяс (водзӧ — Коми Республикаса канму учреждение), меставывса асвеськӧдлан органлӧн либӧ организациялӧн шыӧдчӧм серти, кутшӧм уджӧдӧ инженерно-техническӧя могмӧдан, транспорт, связь, биӧн, биаруӧн, ваӧн могмӧдан да ва бокӧ нуӧдан сооружение (водзӧ — сооружение), индӧм сооружениесӧ нюжӧдӧмкӧд, дзоньталӧмкӧд, выльмӧдӧмкӧд йитӧдын реклама конструкция сувтӧдӧм да уджӧдӧм вылӧ сёрнитчӧм серти мынтысьӧмсӧ сійӧс разьӧмсянь да уджъяс нуӧдӧм помӧдз, мыйяс оз сетны позянлун выльысь лӧсьӧдны реклама конструкциясӧ, оз босьтны.   

12. Тайӧ Методикалӧн 11 пунктын индӧм уджъяс вӧчӧмсӧ да кадколастсӧ эскӧдӧны меставывса асвеськӧдлан органъяслӧн, кодъяслӧн мудоръясын сувтӧдӧма реклама конструкция, да (либӧ) организацияяслӧн тӧдмӧгъяс подув вылын, кодъяс уджӧдӧны сооружениесӧ. 
13. Коми Республикаса канму учреждениелӧн заявкаяс серти социальнӧй реклама меститан кадколастысь реклама конструкция сувтӧдӧм да уджӧдӧм вылӧ сёрнитчӧм серти мынтысьӧмсӧ оз босьтны. 

14. Тайӧ Методикалӧн 11 да 13 пунктъясын индӧм случайясын реклама конструкция сувтӧдӧм да уджӧдӧм вылӧ сёрнитчӧм серти быдтӧлысся мынтӧмлӧн ыдждаыс чинӧ мында вылӧ, кутшӧмӧс арталӧма татшӧм формула серти: 
В = С / Дм * Д, 

кӧні:

В – мында, мыйта чинтӧны реклама конструкция сувтӧдӧм да уджӧдӧм вылӧ сёрнитчӧм серти быдтӧлысся мынтӧмысь (мурталан единица — шайт);
C – реклама конструкция сувтӧдӧм да уджӧдӧм вылӧ сёрнитчӧм серти быдтӧлысся мынтӧмлӧн ыджда (мурталан единица — шайт); 
Д – тӧлысьын лун лыд, кор вӧліны лоӧмторъяс, кутшӧмъясӧс индӧма тайӧ Методикалӧн 11, 13 пунктъясын; 

Дм – рӧштшӧта тӧлысьын календарнӧй лун лыд. 

15. Автоматическӧя вежсян серпаса реклама конструкцияяс вылӧ мында рӧштшӧтсӧ, кутшӧмӧс чинтӧны Коми Республикаса канму учреждениелӧн заявкаяс серти социальнӧй реклама меститчан кадколастысь реклама конструкция сувтӧдӧм да уджӧдӧм вылӧ сёрнитчӧм серти быдтӧлысся мынтӧмлӧн ыдждаысь, арталӧны формула серти, кутшӧмӧс индӧма тайӧ Методикалӧн 14 пунктын, социальнӧй рекламалысь став йӧрышсӧ петкӧдлӧм бӧрын, кутшӧмӧс реклама паськӧдысьлы быть колӧ петкӧдлыны «Реклама йылысь» Федеральнӧй оланпаслӧн 10 статья серти. 

16. Урчитны коэффициентлысь вежӧртассӧ, кутшӧм урчитӧ реклама конструкцияяс сувтӧдӧм да уджӧдӧм вылӧ сёрнитчӧм серти мынтысьӧмлысь ыдждасӧ, (К6), 15 %. 

